LA VITA CATTOLICA

GIOVEDI 6 AGOSTO 2015

Joibe 6
Trasfigurazion dal Signor

Sabide 8

S. Domeni di Guzman

Domenie 9
S. Taresie Benedete de Cros

Lums 5 0 .......................................................
S. Lauring diacun

Martars 11

Miercus 12
S. Lelie

Temporai a sbassaran
lis temperaduris

Il soreli

S. Clare di Assisi

CREE_ATIVE AL IAL DI UDIN
Une stampante 3D par furlan

La colaborazion jenfri la Agjenzie regjonal pe
lenghe furlane e il lal di Udin, ancje vie pal an
scolastic 2015-2016, e va indenant e si insio-
re. Di cualchi di in ca, e je ative la rispueste
automatiche dal centralin in version bilengal.
Ai utents che a telefonin ae scuele ur ven dat il
salat e lis informazions sui oraris di viertidure
par talian e par furlan e, cui che al a di resta in
spiete par cualchi moment, al pues scolta un
toc musical di Ryuu e D] Tubet, doi famos rap-
per furlans. Cun di plui, la colaborazion jenfri
Arlef e lal si slargje ancjemo di plui no dome
tal meti dentri il furlan in cetantis azions co-
municativis de scuele, ma e je dadr a concen-

trasi

suntun progjet une vore

inovatif:

«Cree_Ative», par realizd une stampante 3D
dute furlane e par furlan, par cure dal FabLab
di Udin. Une prime anticipazion des carateri-
stichis dal progjet, che al met dongje divulga-
zion tecnologjiche e difusion de lenghe furla-
ne, e vignara fate ai 17 di Avost, dentri di
«Avostanis», ai Colonos di Vilecjaze di Listize,
la che la stampante e vignara presentade tra i
progjets plui inovatifs che a son dadr a jessi

svilupats.

ESEMON DI SORE
«;Cuinon?» in conciert

Domenie ai 9 di Avost, aes 8 di sere, li dal An
Bepo cafe, dongje dal parc dai zlcs, si tignara

il conciert dal grup «;Cuinon?».

Dal Tiliment a Srebrenica

A vincj agns dal magalizi di Srebrenica, «<mi soi sintdt
di fa alc in memorie di ducj chei che a son stats sassi-
nats in cheste becjarie umane», al conte Marc Spice-
mei, che, tal aniversari di ché tragjedie, ai 11 di Lui
stats, al a realizat cul savalon dal Tiliment, te zone di
Pléf, une sculture dal titul trilengal «Becjarie Srebre-
nica / macelleria Srebrenica / Srebrenica butchery»
(te foto, un particoldr). Parce che «nol baste no di-
smentea», al zonte I'«artist dal savalon» di Visepente.

Storie de art furlane in lenghe/31-
Une voglade ai domos di savOr gotic in Frial

UMO US FEVELARAI in miit indivi-

dual dai domos di cheste ete in
Fridl.

Domo di Pordenon

Sot la dominazion dai princips de
Austrie dal 1276 al 1508 e je stade co-
struide la glesie o domo di Sant Marc,
scomencant tal 1235 cu la struture di
cjaf, cul «tiburio» (gjenar di cupule a
plante otagonal dal periodi romanic),
la abside (che al ¢ il font de glesie o
ancje il cor). Al vares di jessi stat finit
za tal 1278 e la navade tal 1305. Daspo
al e stat fat un recupar inteligjent dai
stii precedents, metint in risalt la stru-

Joibe ai 6 di Avost, a Vilecjaze di Listize, la prime dal recital di Renato
Miani su lis poesiis di Pierluigi Cappello. Repliche ai 8, a Scluse

Miani: «La poesie di Cappello mi a menat come
par magjie par trois gnufs, rivant a un lengag
che al a lidris tal passat, ma si svilupe tal presint»

L DEBUTARA joibe ai 6

di Avost, aes 9 di se-

re, a Vilecjaze di Li-

stize, te suaze di

«Avostanis»,
«Amors, il gnlf progjet artistic
ideat e diret dal musicist Renato
Miani, un dai plui ispirats com-
positors contemporanis, che al
a viit ricognossiments impuar-
tants in concors naziondi e in-
ternazionai e che lis s6s compo-
sizions a son stadis trasmetudis
de Rai e di altris televisions fo-
restis. Cussi il secont aponta-
ment de rassegne inmaneade
de associazion Colonos al cele-
bre Pierluigi Cappello, un dai
plui grancj poetis contempora-
niis furlans e talians, e lu fas cu
la alchimie de peraule in musi-
che.

In chest recital musical par
vOs e piano e ven proponude
dute la racuelte di lirichis par
furlan che Cappello al a scrit tai
agns Novante. La esecuzion e je
afidade a doi zovins interpretis
furlans: Elsa Martin, cjantante
impegnade in diviersis forma-
zions musicals di jazz e musi-
che improvisade e vincidore di
cetancj premis cualificats, e il
pianist Matteo Andri, che al
svante un curriculum di dut ri-
spiet in rassegnis cualificadis di
musiche classiche e contempo-
ranie. Tes tredis cjancons si mi-
sclicin fonts diferentis di ispira-
zion, tra sacri e profan. Il risul-
tat al € un mont di suns une vo-
re sior di sugjestions.

La jentrade al spetacul e je a

gratis (ma si pues sostigni la vo-
re cultural de associazion Colo-
nos cul versament de cuote as-
sociative o cu la adesion ae
campagne di finanziament po-
polér «Un euro par om par jessi
a plompy). Cui che nol podara
jessi a Vilecjaze, al vara la pussi-
bilitat di scolta il recital musical
ai 8 di Avost, aes 8 e tré cuarts di
sere, tal Centri polifunzional di
Scluse, il pais che al e origjinari
Cappello.

Cemit isal nassft il progjet?
Lu vin domandat al so ideator,
Renato Miani.

«Al & nasstt in maniere ca-
sudl. Cualchi an indatr o vevi
partecipat a un progjet coletif
leat ae poesie di Pierluigi Cap-
pello cun tré lavors gjavats de
racuelte in lenghe “Amors”. A je-
rin tré lirichis par vos e piano
che di istint o vevi doprat un
lengac par me gnif. O jeri une
vore content pal risultat e mi soi
apassionat ae poesie di Cappel-
lo: di ca la idee di meti in musi-
che dutis lis poesiis de racuel-
ter.

Cualis sono lis dificoltats di
componi musiche a tacd di
tescj poetics?

«A son tescj, e autdrs, che a
son une vore musicai, che si
jentre scuasi subit in empatie e
altris che a son scuasi osteos.
Mi ricuardi, par esempli, che o
ai metQt agns prime di podé
musica un test di Turoldo! Mi
someave fhr lic meti in musi-
che une poesie cussi penze. Po,
0 ai cjatat la juste “intonazion”».

Cualis sugjestions i aial rega-
latla poesie di Cappello?

«La poesie di Cappello mi a
menat come par magjie par
trois gnifs: cence volé o ai me-
tat dongje tant di chel che o ve-
vi studiat e scoltat intun lengac
che al a lidris tal passat, ma si
svilupe tal presint. Al & stat un
incuintri cetant impuartant par
me e o speri, clar, di véi fat un
servizi preseat al poete».

Dal pont di viste musical, al a
cjatat une fusion tra sacri e
profan. Nus spieghial mior?

«La fusion tra sacri e profan e
vil riclama une gnoce tra la
musiche culte dal passat, in
particolar ché classiche-roman-
tiche, e la musiche dal presint,
no ché culte, ma ché “lizere”.
Sconfinant cualchi volte cun di-
screzion tal jazz».

Tal componi, aial pensét su-
bit ae vos di Elsa Martin?

«O ai tacat a scrivi chescj la-
vors prime di cognossi Elsa:
duncje no vevi ben tal cjaf une
vOs precise. Anzit, i prins tré
tocs a jerin stats in ché volte
ben interpretats di une vos liri-
che. Ma za tant che o inviavi il
lavér, mi jeri inacuart che al co-
ventave alc di diferent e di spe-
cial: une vocalitit moderne
cuntune formazion salde aes
spalis. Cussi o ai tacat lis ricer-
cjis e o ai cjatat jé. Mi soi cjatat
subit une vore ben e o ai scrit i
ultins tocs scoltant la so bielissi-
me vos. Po, al coventave un pia-
nist ae altece de situazion e o ai
ingaiat Matteo Andri, un musi-
cist di grant valor di formazion
classiche. Ancje i interpretis a
fasin part de filosofie “sacri e
profan”».

Ce imagjin dal amor vegnial

Tacant

di man
campe:
Matteo
Andri,

Elsa Martin
(foto
Gianfilippo
Masse-
rano),
Renato
Miani (foto
Luca d’Ago-
stino).

in musich

ftir di chest lavor?

«Musiche e poesie a cjantin
di secui I'amor tocjant ponts as-
solits. O pensi ai Madrigai di
Monteverdi, ae grande stagjon
de Liederistiche todescje, di
Schubert a Wolf, passant par
Schumann e Brahms. In chest
repertori sacri e profan (cult e
popolar) a an viviit adun ben,
po lis stradis si son dividudis. In
struc: di une bande il cult (no
simpri sinonim di cualitat, di-
spes di incomunicabilitat), di
ché altre il comercial (che, di
cuintri, al riscjie di omologa
dut). La poesie di Cappello e
torne a vivi cun intensitat mo-
ments di une storie di amor: tal
metile in musiche o ai cirtt di
esaltandi i contignits, cence
barieris culturals».

Aial podit confrontési cun
Cappello? Aial scoltat chest so
lavor?

«Pierluigi Cappello al veve
sintfit i prins tré tocs, che a son
dal 2011. Mi par che ur ves dat
un bon acet. Cumo si indi son
zontats altris dis. E sara une sor-
prese, o speri positive, ancje par
Lui».

Sarano altris ocasions par
colabora cun lui?

«O speri di si! Intant, cjapin
st i risultats di chest lavor. Al
pues somea paradossal, ma il
lavor creatif, se fat cun serietat,
nol & cussi diferent di chel dal
roncar o dal contadin: timp e
energjiis che no si puedin cal-
cola, mentri cuantitat e cualitat
de racuelte a dipendin di tancj
fators che al e dificil controla.
Grazie a Federico Rossi e ae as-
sociazion Colonos par vé cro-
dit te nestre imprese».

ERIKA ADAMI

ture origjinarie, cun slargjaments e
modifichis fin ae fin dal Votcent. Dal
periodi gotic o vin la pigule capele dai
Sants Pieri e Pauli e la sagristie che a
son stadis fatis, st par ju, trail 1365 el
1400. Il cjampanili al & stat fat tal 1347,
il so verticalisim in mat phr gotic; la
trifore — barcon dividit di dos colonis
— de cele e rimande al stil precedent.

Domo di Spilimberc

La grande part de costruzion e je ro-
maniche, tant che lis infrastruturis go-
tichis no le modifichin. Scomencat ai
4 di Otubar dal 1359, I'edifici si dista-
che dal model tipic de ete. La facade a

fronton te part superior e a siet voi,
mentri balconade e pilastris a ricla-
min il stil romanic lombart, ribatiit
ancje dal portal realizat di Zenone da
Campione, intune trascrizion tipiche
venite, intant che I'arc trionfdl, i capi-
tei dai pilastris e i arcs des navadis a
son gotics di timbri lagunar. Zenone
di Campione al a lassat testemonean-
cis tra lis plui altis de art furlane di
chei timps. Al & stat un architet e scul-
toér dal XV secul e al a lavorat une vore
in Fridl.

Domo di Udin
Cumo o fevelarin de costruzion fin-

tremai al gotic e po dopo i lavors e du-
te la part artistiche di altris etis. La
plui avanzade influence nordiche te
architeture le cjatin propit tal domo di
Udin. Te part alte dal portal maior e je
rafigurade la Resurezion, un timp
contornade di dodis apuestui e de
Anunziazion. Il gjenar di espression e
il mut che e ven taiade la sculture a
denunziin une sugjestion di 1a des
Alps. La glesie e je stade costruide dal
Patriarcje Bertolt di Andechs-Mera-
nia, dedicade a Sant Durl, cu la facade
voltade viers il centri de citat, e veve il
batisteri come che si usave in chei
timps, logat a une curte distance, a

Te foto: il domo di Udin.

man drete e cuintri la glesie stesse. Tal
imprin e cjapave il puest dal presint
batisteri, e chest si pues viodi ancje
dai resints riléfs planimetrics.

BEePI AGOSTINIS



